
Аннотация. В данной статье представлены результаты практической 

работы по повышению горючести серобетонов с применением модификаторов. 

Кириш. Дунёда сўнги йилларда табиий ва синтетик оловбардош полимер 

қурилиш материалларига бўлган эътибор тобора ортиб, замонавий 

технологиялар асосида қурилган бино-иншоотларнинг ёнғин хавфсизлигини 

таъминлаш долзарб масалалардан бири бўлиб қолмоқда. Бироқ, кўплаб фойдали 

жиҳатлари билан бир қаторда, антипиренлар билан ишлов берилмаган қурилиш 

материаллари ёнғин хавфини оширади. Ушбу ёнғинлар, қурилиш материалларни 

ёнғиндан ҳимоя қилинмаганлиги, ёнғиндан ҳимояловчи оловбардош 

таркибларни самарадор эмаслиги, уларнинг ёғоч ва полимер материалларига 

ишлов беришда замонавий технологиялардан фойдаланилмаганлиги каби 

сабаблар билан боғлиқ. Шунинг учун, қурилиш материалларининг 

оловбардошлигини оширувчи таркибида фосфор, олтингугурт ва металл бўлган 

антипиренлар ишлаб чиқиш ҳамда уларнинг оптимал таркибларини яратиш ва 

таъсир этиш механизмини такомиллаштириш муҳим аҳамият касб этади. 

Бу йўналишда самарали кимёвий қўшимчалар сифатида маҳаллий 

хомашёлар асосида юқори самарадорликка эга, экологик хавфсиз ва арзон 

олигомер антипиренларни синтез қилиш, конструкцион ва пардозлаш материали 

сифатида қўлланиладиган полимер ва ёғоч материалларнини  ёнувчанлиги ва 

ёниш натижасида ажралиб чиқадиган заҳарли газлар миқдорини камайтириш, 

олтингугурт боғловчиси асосида олинадиган материалларнинг оловбардошлик 

даражасини ошириш орқали уларнинг имкониятларидан кенг фойдаланиш учун 

ишлатилиш жабҳаларини кенгайтиришга  алоҳида эътибор берилмоқда [1]. 

Тадқиқот методологияси.  

Оловбардошлик даражасини оширувчи B1 ва B2 маркали модификаторлар 

асосида тайёрланган олтингугурт таркибли боғловчилар асосидаги бетонларнинг 

зичлиги таркибга маълум миқдорда кушимчалар киритилиши ҳисобига 

тахминан 2% га камайишига эришилди.  

Ёнувчанликни камайтирувчи B1 ва B2 маркали модификаторлар асосида 

тайёрланган олтингугурт таркибли бетонларнинг сиқилиш ва эгилишдаги 

мустаҳкамлик кўрсаткичлари модификаторлар қўшилиши ҳисобига оддий 

олтингугурт таркибли бетонлар мустаҳкамлигига нисбатан 3-4% камайиши 

кузатилди.  

Натижалар. B1 ва B2 маркали оловбардошлик даражасини оширувчи 

модификаторлар асосидаги олтингугурт таркибли бетонларни ёнувчанлик 

гуруҳи ГОСТ [3] талаблари асосида қийин ёнувчи ва ёнувчи қаттиқ модда ва 

материаллар гуруҳини тажриба усулида аниқланди (1-жадвал). Намунанинг 

масса йўқотиши (∆m) қуйидаги формула бўйича аниқланади: 

∆m = ((mн- mк) / mн) · 100                     (1) 

  бу ерда mн – намунанинг тажрибагача бўлган оғирлиги, г; 

               mк – намунанинг тажрибадан кейинги оғирлиги, г. 

Эталон намунадаги масса йўқотилиши  

∆m = ((mн- mк) / mн) · 100 = ((594 – 200) / 594) · 100 = 66,3% 

B1 маркали модификатор асосидаги намуналарда 

∆m = ((mн-mк) / mн) · 100 = ((588 – 400) / 588) · 100 = 32% 

∆m = ((mн-mк) / mн) · 100 = ((587 – 410) / 587) · 100 = 30% 

∆m = ((mн-mк) / mн) · 100 = ((585 – 414) / 585) · 100 = 29% 

B2 маркали модификатор асосидаги намуналарда 

∆m = ((mн-mк) / mн) · 100 = ((583 – 389) / 583) · 100 = 33% 

∆m = ((mн-mк) / mн) · 100 = ((584 – 407) / 584) · 100 = 30% 

∆m = ((mн-mк) / mн) · 100 = ((587 – 419) / 587) · 100 = 28% 

1-жадвал 

B1 ва B2 маркали модификаторлар асосида тайёрланган олтингугурт 

таркибли бетонларни қийин ёнувчи ва ёнувчи қаттиқ модда ва материаллар 

гуруҳини тажриба усулида аниқлаш натижалари  

Хулоса. Олтингугурт таркибли бетонга B1 ва B2 маркали маълум 

миқдордаги оловбардошлик даражасини оширувчи модификаторлар 

киритилиши ушбу бетонларнинг ёнувчан гуруҳдан(Ё3) қийин ёнувчан(Ё2) 

гуруҳга ўтказилишига эришилди.  

